
Disgrifyddion Band Cyffredinol ar gyfer UG 
 


Band 


Amcan Asesu AA1 – Cwestiynau rhan (a)  30 o farciau 
 


Dangos gwybodaeth a dealltwriaeth o grefydd a chred, yn cynnwys: 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd tebygrwyddau a gwahaniaethau o ran cred, dysgeidiaeth ac arfer  


- ffyrdd o astudio crefydd a chred. 


5 


25-30 marc 


• Gwybodaeth a dealltwriaeth drylwyr, gywir a pherthnasol o grefydd a chred.  


• Ymateb eang a pherthnasol sy’n bodloni gofynion penodol y cwestiwn a osodwyd. 


• Mae’r ymateb yn dangos cydlyniad, eglurder a threfn ardderchog.  


• Mae’r ymateb yn dangos dyfnder a/neu ehangder sylweddol. Defnydd ardderchog o dystiolaeth ac 
enghreifftiau. 


• Gwnaed cyfeiriadau trylwyr a chywir at destunau cysegredig a ffynonellau doethineb, lle y bo’n briodol. 


• Defnydd trylwyr a chywir o iaith /geirfa arbenigol mewn cyd-destun. 


• Sillafu, atalnodi a gramadeg ardderchog. 


4 


19-24 marc 


• Gwybodaeth a dealltwriaeth gywir a pherthnasol o grefydd a chred.  


• Ymateb manwl a pherthnasol sy’n bodloni gofynion penodol y cwestiwn a osodwyd. 


• Mae’r ymateb yn dangos cydlyniad, eglurder a threfn dda iawn.  


• Mae’r ymateb yn dangos dyfnder a/neu ehangder. Defnydd da o dystiolaeth ac enghreifftiau. 


• Gwnaed cyfeiriadau cywir at destunau cysegredig a ffynonellau doethineb, lle y bo’n briodol. 


• Defnydd cywir o iaith a geirfa arbenigol mewn cyd-destun.  


• Sillafu, atalnodi a gramadeg da iawn. 

13-18 marc 


• Gwybodaeth a dealltwriaeth gywir a pherthnasol ar y cyfan o grefydd a chred.  


• Ymateb boddhaol, sy’n gyffredinol yn bodloni prif ofynion y cwestiwn a osodwyd. 


• Mae’r ymateb yn dangos cydlyniad, eglurder a threfn foddhaol.  


• Mae’r ymateb yn dangos dyfnder a/neu ehangder mewn rhai meysydd. Defnydd boddhaol o 
dystiolaeth ac enghreifftiau. 


• Ar y cyfan, gwnaed cyfeiriadau cywir at destunau cysegredig a ffynonellau doethineb, lle y bo’n 
briodol. 


• Defnydd cywir ar y cyfan o iaith a geirfa arbenigol mewn cyd-destun. 


• Sillafu, atalnodi a gramadeg boddhaol. 

7-12 marc 


• Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


• Ymateb sylfaenol, sy’n ymdrin â rhai o ofynion y cwestiwn a osodwyd. 


• Ateb rhannol gywir, gyda rhai arwyddion o gydlyniad, eglurder a threfn.  


• Mae’r ymateb yn dangos dyfnder a/neu ehangder cyfyngedig, gan gynnwys defnydd cyfyngedig o 
dystiolaeth ac enghreifftiau. 


• Gwnaed rhai cyfeiriadau cywir at destunau cysegredig a ffynonellau doethineb, lle y bo’n briodol. 


• Rhywfaint o ddefnydd cywir o iaith a geirfa arbenigol mewn cyd-destun. 


• Rhai mân wallau rheolaidd o ran sillafu, atalnodi a gramadeg. 

1-6 marc 


• Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


• Ateb cyfyngedig iawn, heb lawer o ymdrech i ymdrin â’r cwestiwn.  


• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 


• Mae’r ymateb yn dangos dyfnder a/neu ehangder cyfyngedig iawn. Defnydd cyfyngedig iawn o 
dystiolaeth ac enghreifftiau. 


• Prin iawn yw’r cyfeiriadau a geir, os o gwbl, at destunau cysegredig a ffynonellau doethineb, lle y bo’n 
briodol. 


• Rhywfaint o ddealltwriaeth o iaith a geirfa arbenigol sylfaenol 


• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 
 


D.S.  Dylid dyfarnu uchafswm o 2 farc am ymateb sy'n dangos 'gwybodaeth ar ei phen ei hun' yn 


unig' 


0 • Dim gwybodaeth berthnasol. 

Band 


Amcan Asesu AA2 – Cwestiynau rhan (b)   30 o farciau 


Dadansoddi a gwerthuso agweddau a dulliau gweithredu mewn perthynas â chrefydd a chred, 


gan gynnwys eu harwyddocâd, eu dylanwad a'r broses o'u hastudio.  


5 


25-30 marc 


• Dadansoddiad beirniadol hyderus a gwerthusiad craff o’r mater. 


• Ymateb sy’n nodi’n llwyddiannus ac yn ymdrin yn drylwyr â’r materion a godir gan y 
cwestiwn a osodwyd. 


• Mae’r ymateb yn dangos cydlyniad, eglurder a threfn ardderchog.  


• Rhoddir safbwyntiau trwyadl, cyson a chlir, wedi’u hategu gan resymeg a/neu dystiolaeth 
helaeth a manwl. 


• Defnydd trylwyr a chywir o iaith a geirfa arbenigol mewn cyd-destun. 


• Sillafu, atalnodi a gramadeg ardderchog. 


4 


19-24 marc 


• Dadansoddiad pwrpasol a gwerthusiad effeithiol o’r mater. 


• Caiff y prif faterion a godir gan y cwestiwn eu nodi’n llwyddiannus ac ymdrinnir â nhw. 


• Mae’r ymateb yn dangos cydlyniad, eglurder a threfn dda iawn.  


• Caiff y safbwyntiau a roddir eu hategu’n glir gan resymeg a/neu dystiolaeth fanwl. 


• Defnydd cywir o iaith a geirfa arbenigol mewn cyd-destun. 


• Sillafu, atalnodi a gramadeg da iawn. 

13-18 marc 


• Dadansoddiad boddhaol a gwerthusiad perthnasol o’r mater. 


• Caiff y rhan fwyaf o’r materion a godir gan y cwestiwn eu nodi’n llwyddiannus ac, ar y cyfan, 


ymdrinnir â nhw. 


• Mae'r ymateb yn dangos cydlyniad, eglurder a threfn foddhaol.  


• Caiff y rhan fwyaf o’r safbwyntiau a roddir eu hategu’n foddhaol gan resymeg a/neu 


dystiolaeth. 


• Defnydd cywir ar y cyfan o iaith a geirfa arbenigol mewn cyd-destun. 


• Sillafu, atalnodi a gramadeg boddhaol. 

7-12 marc 


• Rhywfaint o ddadansoddi dilys a gwerthusiad anghyson o’r mater. 


• Caiff nifer cyfyngedig o faterion a godir gan y cwestiwn eu nodi ac ymdrinnir â nhw’n 


rhannol. 


• Ateb rhannol gywir, gyda rhai arwyddion o gydlyniad, eglurder a threfn.  


• Ymgais sylfaenol i gyfiawnhau’r safbwyntiau a roddir, ond dim ond yn rhannol y cânt eu 


hategu gan resymeg a/neu dystiolaeth. 


• Rhywfaint o ddefnydd cywir o iaith a geirfa arbenigol mewn cyd-destun. 


• Rhai mân wallau rheolaidd o ran sillafu, atalnodi a gramadeg. 


1 


1-6 marc 


• Dadansoddiad sylfaenol a gwerthusiad cyfyngedig o’r mater. 


• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 


• Gwnaed ymgais i nodi’r materion a godwyd gan y cwestiwn a osodwyd ac i ymdrin â nhw.  


• Prin yw’r ymgais i gyfiawnhau safbwynt gan ddefnyddio rhesymeg neu dystiolaeth. 


• Rhywfaint o ddealltwriaeth o iaith a geirfa arbenigol sylfaenol. 


• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


0 • Dim dadansoddiad na gwerthusiad perthnasol. 

TAG UG ASTUDIAETHAU CREFYDDOL – UNED 2 
 


ADRAN B: CYFLWYNIAD I ATHRONIAETH CREFYDD 
 


CYNLLUN MARCIO HAF 2022 
 


I'w ddarllen ar y cyd â'r disgrifyddion lefel cyffredinol a ddarperir. 
 


3. (a) Archwiliwch natur y mathau canlynol o brofiad crefyddol:  
(i) gweledigaethau  
(ii) tröedigaeth.  [AA1 30] 


 


Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill. 


 


• Gellir honni fod pobl yn profi Duw y tu hwnt i dystiolaeth empirig arferol, drwy'r 
hyn y gall rhai pobl ei alw'n brofiad crefyddol. Gall ddigwydd yn unigol neu ar y 
cyd. Credir eu bod yn trosglwyddo rhywfaint o wybodaeth naill ai am natur y 
dwyfol neu am natur realiti. 


• Mae'n bosibl dosbarthu gweledigaethau mewn nifer o ffyrdd, ond y categorïau 
arferol yw drwy'r synhwyrau, y deallusol a breuddwydion. Mae gweledigaeth yn 
neges gan Dduw ac mae cyfeiriadau yn yr ysgrythurau i'w cefnogi (e.e. Moses yn 
Exodus 3). Mae tystiolaeth bersonol eang i gefnogi'r posibilrwydd hwn hefyd – 
Lourdes, Fatima a theimlad Tillich o'r 'pryder eithaf'.  


• Ond, nid yw categoreiddio gweledigaethau'n beth cwbl glir. Mae'n well meddwl 
amdano fel prism neu liwiau'r enfys. Gall un weledigaeth gynnwys nifer o 
agweddau y gallai ymgeiswyr ddangos enghreifftiau ohonynt. 


• O ran gweledigaeth synhwyraidd, gallai ffigur allanol ddatgelu gwybodaeth i'r 
derbyniwr nad oedd yn ei wybod gynt. Gallai hyn gynnwys gweledigaeth 
ddeallusol. Mae'r rhain yn digwydd yn gyffredinol pan mae'r derbyniwr mewn 
cyflwr ymwybodol. Ond, bydd gweledigaethau sy'n cynnwys breuddwydion yn 
digwydd pan mae person mewn cyflwr anymwybodol. Bydd hyn hefyd yn 
trosglwyddo gwybodaeth i'r derbyniwr. Yr hyn sy'n gyffredin i'r rhan fwyaf ohonynt 
yw teimladau o lawenydd mawr, gorfoledd a goleuant deallusol sy'n amhosibl eu 
disgrifio, teimlad o realiti a gwirionedd, yr hyn y byddai Otto yn ei alw'n 
'arallrwydd' Duw. Neu, efallai eu bod y tu hwnt i eiriau a mynegiant dynol.  


• Yn aml mae gweledigaethau'n gofyn gweddi, dehongliad ac ymateb gan y sawl 
sy'n eu profi – er enghraifft, newid dull o fyw. Ymysg y cyfrinwyr a'r gweledyddion 
mae Santes Teresa a Julian o Norwich.  


• Gall y gweledigaethau synhwyraidd fod yn weledigaethau grŵp neu'n 
weledigaethau unigol. Mae rhai o'r gweledigaethau hyn yn gorfforol eu natur 
(natur ffisegol) ac mae eraill yn anghorfforol. Ar adegau, dim ond pobl benodol 
sy'n gallu gweld ffigurau corfforol. 


• Mae tröedigaeth yn golygu mabwysiadu credoau crefyddol newydd sy'n 
wahanol i gredoau blaenorol y sawl sy'n cael y dröedigaeth ac sy'n arwain at 
newid cyfeiriad mewn bywyd. Gall tröedigaeth fod yn unigol, er enghraifft Sant 
Paul, neu ar y cyd er enghraifft adeg y Pentecost, tröedigaeth y disgyblion yn 
Llyfr yr Actau. Gall gynnwys newid cyfeiriad o theïstiaeth i anffyddiaeth, o 
anffyddiaeth i theïstiaeth (Sant Awstin) neu dröedigaeth o un traddodiad 
crefyddol i un arall. 


• Mae amrywiaeth o wahanol ddarnau cydrannol i'r disgrifiad o dröedigaeth y gallai 
ymgeiswyr gyfeirio atynt, yn ogystal â'r unigol a'r comunol. Gall tröedigaeth fod yn 
ddigwyddiad sydyn ac annisgwyl sy'n digwydd yn hollol ddirybudd. Ond gall 
tröedigaeth fod yn raddol hefyd, pan fydd person yn mynd trwy gyfres o brofiadau 
sydd bron fel un diferyn ar ôl y llall sy'n diweddu gyda thröedigaeth.   


• Yn gyffredinol, mae'r dröedigaeth yn creu teimlad o adnewyddiad lle gallai 
rhywun ddisgrifio teimlad o gael eu 'hail-eni' neu o ddod yn berson newydd. 
Efallai fod y dröedigaeth hon wedi dod o ganlyniad i'w dewis eu hunain i'w ildio eu 
hunain yn llwyr i'r profiad. Mae eraill yn dweud bod y profiad wedi eu 'cymryd' 
nhw, lle maen nhw'n gwbl oddefol ac mae'r profiad yn digwydd iddynt.  


 


Nid rhestr wirio yw hon, felly cofiwch roi credyd am unrhyw ddewisiadau eraill 
dilys.  

(b) ‘Gweledigaethau yw’r ffordd fwyaf effeithiol o gyfleu dysgeidiaeth a 
chredoau crefyddol.’  


 
Gwerthuswch y safbwynt hwn.  [AA2 30]  


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill. 


 


• Efallai y bydd yr ymgeiswyr yn gwerthuso dilysrwydd gweledigaethau a 
thröedigaethau fel ffyrdd o gyfathrebu cred a dysgeidiaeth grefyddol drwy 
gymharu dilysrwydd â mathau eraill o brofiadau crefyddol fel gweddi a 
chyfriniaeth.  


• Gallent awgrymu fod pob profiad yn ffordd ddilys o gyfathrebu 
dysgeidiaeth ac arferion neu gallent ddewis un math neu fwy o brofiadau 
crefyddol fel rhai sy'n fwy dilys yn y cyswllt hwn. Er enghraifft, gallent 
ddweud mai gweledigaeth yw'r ffordd fwyaf dilys o gyfathrebu 
dysgeidiaeth a chred am mai gweledigaethau yw sylfeini llawer o wersi a 
chredoau crefyddol. Un enghraifft amlwg efallai yw gweledigaeth Sant 
Pedr o flanced sy'n cynnwys pob math o greaduriaid yn disgyn. Roedd 
hon yn cyfathrebu'r gred a'r ddysgeidiaeth bod Iddewon yn gallu bwyta 
gyda'u cenedl-ddynion. 


• Fodd bynnag, efallai y byddai pobl eraill yn awgrymu bod canlyniadau 
gweledigaethau honedig mor amrywiol ac yn gwrth-ddweud ei gilydd 
cymaint nes y byddent yn ystyried nad yw'r gweledigaethau hyn yn ffyrdd 
dilys o gyfathrebu unrhyw beth clir. 


• Gallai rhai ddadlau bod gweledigaethau'n rhithdybiau sydd wedi eu gyrru 
gan ryw angen seicolegol penodol. Yn y cyswllt hwn, ni allent gyfathrebu 
dysgeidiaeth na chred grefyddol am nad ydynt yn deillio o unrhyw realiti 
gwrthrychol. 


• Ond, byddai'r bobl hynny sydd o blaid gweledigaethau'n cyfeirio at 
bwysau'r dystiolaeth i gefnogi gweledigaeth fel ffordd o gyfathrebu cred a 
dysgeidiaeth grefyddol. Cânt eu hannog gan y dystiolaeth fawr iawn i 
gefnogi gweledigaethau a'r honiadau gan bobl eu bod wedi clywed a/neu 
brofi Duw a bod hyn wedi newid bywydau.  


• Yn ogystal, os yw Duw yn bodoli, oni fyddai'n dewis y ffyrdd yma o 
gyfathrebu cred a dysgeidiaeth grefyddol?   


• Ond, mae problem yn codi oherwydd natur rhai mathau o brofiadau 
crefyddol. Hynny yw, eu bod nhw y tu hwnt i eiriau. Os yw person sy'n 
honni eu bod wedi profi gweledigaeth, er enghraifft, yn methu disgrifio 
unrhyw beth am y profiad hwnnw, yna sut mae'n mynd i allu cyfathrebu 
unrhyw beth yn ymwneud â chred a/neu ddysgeidiaeth? 


• Ar y llaw arall, mae enghreifftiau o bobl oedd efallai'n methu disgrifio'r 
profiad ar y dechrau, ond sy'n gallu gwneud hynny yn hwyrach ymlaen. 
Yna gwelwyd fod y profiad hwnnw'n orlawn â chredoau a gwersi crefyddol 
allweddol neu ei fod wedi cynnig ffordd ymlaen i unigolion penodol. 
Cafodd Sant Paul ei daro'n fud i ddechrau, ond yna disgrifiodd 
ddysgeidiaeth allweddol.  


 


Ar y cyfan, mae disgwyl i ymgeiswyr ymgysylltu â’r ddadl a dod i 
werthusiad teilwng ynghylch y mater a godir. 

Sticky Note

Band 4 - 21Gwybodaeth a dealltwriaeth cywir a manwl sy'n bodloni golynion penodol y cwestiwn. Trefn, cydlyniad ac eglurder. Defnydd da o dystiolaeth ac enghreifftiau.







Sticky Note

Band 2 - 7Rhywfaint o dadansoddi dilys gannodi nifer cyfyngedig o’r materion.Ateb cywir gyd cydlyniad a threfn.Cyfeiriad at farn ysgolheigion. Iaithcywir.

Sticky Note

Band 4 - 20Gwybodaeth a dealltwriaeth cywir. Ateb manwl sy'n bodloni golynion penodol y cwestiwn. Trefn, cydlyniad ac eglurder. Defyndd da o dystiolaeth ac enghreifftiau. Iaith da iawn.



















Sticky Note

Band 4 - 20 Dadansoddiad pwrpasol a gwerhusiadeffeithiol. Wedi nodi’r prif faterion awedi mynd i’r afael á nhw. Trefn,cyflyniad ac eglurder yn y gwaith.Safbwyntiau wedi cefnogi ganresymeg a thystiolaeth. Cyfeiriad atsafbwyntiau ysgolheigion.

Sticky Note

Band 5 - 26Gwybodaeth a dealltwriaeth drylwyr, gywir a pherthnasol. Ateb helaeth gyda cydlyniad, eglurder a threfn ragorol. Mae'r ateb yn dangos dyfnder gyda defnydd rhagorol o dystiolaeth ac enghreifftiau. Defnydd cywir o iaith a geirfa arbenigol a iaeth rhagorol.















Sticky Note

Band 5 - 27Dadansoddiad beirniadol hyderus. Ateb llwyddiannus sy'n mynd i afael a materion yn drylwye. Cydlyniad, eglurder a threfn. Defnydd cywir o iaith arbenigol mewn cyd-destun. Iaith rhagorol. Defnydd eang o safbwyntiau ysgolheigion.

UNED 2 – Cyflwyniad i Athroniaeth Crefydd


Mae rhan a) pob cwestiwn yn profi eich gwybodaeth a’ch dealltwriaeth o grefydd a chred.
Mae rhan b) pob cwestiwn yn profi eich sgiliau dadansoddi a gwerthuso, o ran agweddau ar ac 
ymagweddau at grefydd a chred.


Adran B


Atebwch un cwestiwn o’r adran hon.


Naill ai,


0 3  a) Archwiliwch natur y mathau canlynol o brofiad crefyddol:


 i) gweledigaethau
 ii) tröedigaeth. [30]


 b) ‘Gweledigaethau yw’r ffordd fwyaf effeithiol o gyfleu dysgeidiaeth a chredoau 
crefyddol.’


  Gwerthuswch y safbwynt hwn. [30]


Neu,


0 4  a) Archwiliwch yr heriau i ddadleuon ontolegol gafodd eu cyflwyno gan:


 i) Gaunilo
 ii) Kant. [30]


 b) ‘Mae dadleuon a priori dros fodolaeth Duw yn berswadiol iawn.’
  Gwerthuswch y safbwynt hwn. [30]


DIWEDD Y PAPUR


ⓗ WJEC CBAC Cyf.

